
1 статья. Пыртны “Кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт вӧчигӧн контрольно-кассӧвӧй техникаӧн вӧдитчан юкӧнын ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 10 №, 187 ст.; 2016, 22 №, 343 ст.) татшӧм вежсьӧмъяс:
1. Нимын “Кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт” кывъяс вежны “Рӧштшӧт” кывйӧн.
2. Водзкывсӧ гижны тадзи:
“Тайӧ Оланпасыс “Россия Федерацияын рӧштшӧт вӧчигӧн контрольно-кассӧвӧй техникаӧн вӧдитчӧм йылысь” Федеральнӧй оланпас серти ладмӧдӧ рӧштшӧт вӧчигӧн контрольно-кассӧвӧй техникаӧн вӧдитчан юкӧнын ӧткымын юалӧм.
Тайӧ Оланпасын вӧдитчан кыввежӧртасъясӧн вӧдитчӧны “Россия Федерацияын рӧштшӧт вӧчигӧн контрольно-кассӧвӧй техникаӧн вӧдитчӧм йылысь” Федеральнӧй оланпасӧн урчитӧм вежӧртасъясын.”.
3. 1 статьяын:
1) 1 юкӧнса медводдза абзацын “Кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт” кывъяс вежны “Рӧштшӧт” кывйӧн, 1 юкӧнса 1 пунктын “кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт” кывъяс вежны “рӧштшӧт” кывйӧн;
2) 2 юкӧнын:
а) медводдза абзацын “Кивывса сьӧмӧн рӧштшӧт да (либӧ) электроннӧя мынтан средствоясӧн вӧдитчӧмӧн рӧштшӧт” кывъяс вежны “Рӧштшӧт” кывйӧн;
б) 1 пунктӧ “районнӧй шӧринъяс” кывъяс бӧрын содтыны “(муниципальнӧй районъяслӧн административнӧй шӧринъяс кындзи, кутшӧмъяс лоӧны муниципальнӧй районлӧн дзик ӧти олан пунктӧн)” кывъяс;
в) 3 пунктын:
“вит лунся кадколастӧ тӧдмӧдны” кывъяс вежны “вынсьӧдан лунсянь вит лунся кадколастӧ тӧдмӧдны” кывъясӧн;
“сайтын.” кывъяс вежны “сайтын;” кывъясӧн;
г) содтыны татшӧм сюрӧса 4 пункт:
“4) тӧдмӧдны федеральнӧй олӧмӧ пӧртысь власьт органӧс, кодӧс уполномочитӧма видзӧдны контрольно-кассӧвӧй техникаӧн вӧдитчӧм бӧрся да дӧзьӧритны сійӧс:
а) организацияяс йылысь юӧрӧн, кодъяс збыльмӧдӧны дінму (муниципалитеткостса) да меставывса тӧдчанлуна ӧтув вӧдитчан автомашина туйяс вылын меститчӧм парковкаясӧн (парковочнӧй местаясӧн), а сідзжӧ парковкаясӧн (парковочнӧй местаясӧн), кутшӧмъясӧс лӧсьӧдӧны му участокъяс вылын, кутшӧмъяс лоӧны Коми Республикаса канму киын, Коми Республикаын муниципальнӧй юкӧнъяс киын либӧ кутшӧмъяс вылӧ канму киын кутӧмсӧ абу юклӧма, вӧдитчӧм вылӧ инӧдсӧ дон босьтӧмӧн сетӧм серти Коми Республикаса канму власьт органъяслысь да Коми Республикаын меставывса асвеськӧдлан органъяслысь уджмогъяссӧ (тайӧ пунктын водзӧ лӧсялӧмӧн – юӧр, организацияяс, уджмогъяс), сэк, кор организацияяс организацияяслы уджмогъяс сетан кадпассянь вит уджалан лун чӧжӧн Федеральнӧй казначействолӧн мутас органын восьтӧм тшӧт вылӧ тырвыйӧ мындаӧн вуджӧдан условие дырйи вӧчӧны индӧм инӧдсӧ сетӧмысь рӧштшӧтъяссӧ быд рӧштшӧт серти;
б) организацияяс йылысь юӧр вежсьӧмъясӧн юӧр вежсян кадпассянь вит уджалан лун чӧжӧн.”;
в) 3 юкӧн гижны тадзи:
“3. Тайӧ статьялӧн 2 юкӧнса 3 да 4 пунктъясын индӧм Коми Республикаса Веськӧдлан котырлӧн уджмогъясыс збыльмӧдсьӧны Коми Республикаса Веськӧдлан котырӧн веськыда либӧ сыӧн уполномочитӧм Коми Республикаса олӧмӧ пӧртысь власьт органъясӧн.”.
2 статья. Тайӧ Оланпасыс вынсялӧ сійӧс официальнӧя публикуйтӧм бӧрын дас лун кольӧм мысти.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти, примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.
Коми Республикаса Юралысь                                                      С.А. Гапликов
Сыктывкар
2018 вося вӧльгым тӧлысь 2 лун

